
১৩৩
শ্ৰীশ্ৰীশঙ্কৰদেৱ-মাধৱদেৱ চৰিত





মাধৱে বোলন্ত আই যাইবাক খোজন্ত।

ৰামৰায় প্ৰমুখ্যে আলচ কৰিলন্ত॥

শুনি আই গোসানী বোলন্ত মাধৱক।

কি মতে বৰ্ত্তিবো মই বাপু কহিয়োক॥৩॥

যদিবা গোসাই যান্ত বাপু বৃন্দাবন।

গৃহক আসিবে পুনু নুহিবেক মন।৷

তিনিগুটি পুল্ৰ মোৰ হুইবে অনাথিতি।

মোহোৰ মৰণ বাপু মিলিবে সম্প্ৰতি॥৪॥







—মাধৱদেৱৰ প্ৰতিশ্ৰুতি—






শুনা বাপু গোসাইক ন ৰাখা তুমি যেবে।

তিনিগুটি পুত্ৰ সমে বধ লাগে তেবে॥

মাধৱে বোলন্ত আই চিন্তা নকৰিৰ।

শঙ্কৰদেৱক মই উপায়ে ৰাখিব॥৫॥

এখন নুবুলি কিছু তান লগে যাইবো।

ইটো কথা আই তুমি কতো ন কহিবা।

তোমাৰ চৰণে মোক আশীৰ্ব্বাদ দিবা॥৬॥

এহি বুলি মাধৱ ৰহিলা একপাশ।

গোসানী বোলন্ত বাপু তোমাতেহে আশ।

শৰীৰ স্বৱশে থাকি মোৰ জীৱ যাই।

মাধৱে বোলন্ত ন কৰিবা চিন্তা আই॥৭॥

শুনি আই গোসানী সন্তোষ মনে ৰৈলা।

শুনা আৰো আতপৰে যেন কথা ভৈলা।৷

শুনা সাধুজন দোষ নধৰিবা মোক।

ডাক ছাড়ি শঙ্কৰ মাধৱ বুলিয়োক॥৮॥

